
OʻZBEKISTONDA KICHIK BIZNES VA 
TADBIRKORLIK SUBYEKTLARINI 

RIVOJLANTIRISHNING STRATEGIK 
YOʻNALISHLARI

Musayev Ozodjon Shavkat oʻgʻli 
TDIU, Biznes boshqaruvi kafedrasi 

katta oʻqituvchisi, PhD 

Annotatsiya: Ushbu maqolada O‘zbekistonda kichik biznes va tadbirkorlik subyektlarini rivojlantirishning zamonaviy 
holati, asosiy muammolari hamda ularni bartaraf etishga qaratilgan istiqbolli yo‘nalishlar tahlil qilingan. Shuningdek, 
iqtisodiyotdagi o‘rni va davlat tomonidan ko‘rsatilayotgan qo‘llab-quvvatlash chora-tadbirlari ko‘rib chiqilgan.

Kalit soʻzlar: kichik biznes, tadbirkorlik, iqtisodiy o‘sish, moliyaviy resurslar, sohaga oid islohotlar, infratuzilma, innovatsiya 
va texnologiyalar, xususiy sektor, mikroqarzlar, soliq imtiyozlari, tadbirkorlik muhiti.

Аннотация: В статье рассматривается современное состояние развития субъектов малого бизнеса и 
предпринимательства в Республике Узбекистан. Проведен анализ основных проблем, сдерживающих их развитие, 
а также определены перспективные направления и механизмы их устранения. Особое внимание уделено роли 
малого бизнеса в экономике страны и мерам государственной поддержки, направленным на формирование 
благоприятной предпринимательской среды.

Ключевые слова: малый бизнес, предпринимательство, экономический рост, финансовые ресурсы, отраслевые 
реформы, инфраструктура, инновации и технологии, частный сектор, микрокредиты, налоговые льготы, 
предпринимательская среда.

Abstract: This article analyzes the current state of the development of small businesses and entrepreneurial entities in 
Uzbekistan, the main challenges they face, and promising directions to address these issues. It also examines their role 
in the economy and the support measures provided by the government.

Key words: small business, entrepreneurship, economic growth, financial resources, sectoral reforms, infrastructure, 
innovation and technologies, private sector, microfinance, tax incentives, entrepreneurial environment.

K I R I S H
Hozirgi globallashuv va raqobat muhiti sharoitida har bir mamlakat iqtisodiyotini barqaror va samarali 

rivojlantirishda kichik biznes va tadbirkorlik muhim omillardan biri hisoblanadi. O‘zbekistonda mustaqillik yillaridan 
boshlab ushbu sohaga alohida e’tibor qaratilib, uni rivojlantirish davlat siyosatining ustuvor yo‘nalishlaridan biri 
sifatida ko‘rib kelinmoqda.

Kichik biznes fuqarolarning iqtisodiy faolligini oshirish, ishsizlik darajasini kamaytirish, mahalliy resurslardan 
samarali foydalanish hamda ichki va tashqi bozorlar uchun raqobatbardosh mahsulotlar ishlab chiqarishda 
muhim o‘rin egallaydi.

M A V Z U G A  O I D  A D A B I Y O T L A R  S H A R H I
Kichik biznes va tadbirkorlik subyektlarini rivojlantirish O‘zbekistonda davlat siyosatining ustuvor 

yo‘nalishlaridan biriga aylangan. Ushbu yo‘nalishda olib borilayotgan islohotlar, qabul qilingan normativ-huquqiy 
hujjatlar, ilmiy tadqiqotlar va amaliy ishlar turli adabiyotlarda o‘z aksini topgan.

Jumladan, Prezident Shavkat Mirziyoyevning Oliy Majlisga murojaatnomasida va 2017–2021 hamda 
2022–2026-yillarga mo‘ljallangan Milliy rivojlanish strategiyalarida kichik biznes va xususiy tadbirkorlikni qo‘llab-
quvvatlash, ular uchun qulay biznes muhitini shakllantirish masalalari alohida ta’kidlangan. Xususan, 2022-
yil 18-martda qabul qilingan “2022–2026-yillarga mo‘ljallangan Yangi O‘zbekistonning taraqqiyot strategiyasi 
to‘g‘risida”gi Farmonda ham ushbu sohaga oid aniq strategik vazifalar belgilangan.

Iqtisodchi olimlar – J.X. Xodjayev, B.U. Raximov, A.A. Ganiev hamda R.X. Abdullayevlarning ilmiy ishlarida 
kichik biznesning makroiqtisodiy ko‘rsatkichlarga ta’siri, uning bank-moliya tizimi bilan aloqasi va ish o‘rinlari 
yaratishdagi ahamiyatiga alohida e’tibor qaratilgan. Ushbu tadqiqotlarda mahalliy infratuzilmani rivojlantirish, 
soliq va kredit imtiyozlari mexanizmlari hamda tadbirkorlik muhitini yaxshilash borasidagi amaliy tavsiyalar 
keltirilgan.

T A D Q I Q O T  M E T O D O L O G I YA S I
Kichik tadbirkorlik subyektlari mamlakat ichki yalpi mahsulotida salmoqli ulushga ega bo‘lib, bozor 

iqtisodiyoti sharoitida iqtisodiy barqarorlikni ta’minlashda, innovatsion g‘oyalarni ro‘yobga chiqarishda va 
mahalliy aholining bandligini ta’minlashda katta ahamiyat kasb etadi.

Mamlakatimizda kichik biznesning quyidagi asosiy vazifalarini ajratib ko‘rsatish mumkin:
  yangi ish o‘rinlari yaratish orqali ishsizlik darajasini kamaytirish;
  mahalliy xom ashyolardan samarali foydalanish va mahsulot ishlab chiqarish hajmini oshirish;
  eng kam sarmoya bilan yangi biznes loyihalarni amalga oshirish imkoniyati;
  ijtimoiy-iqtisodiy tenglikka erishishga ko‘maklashish.
Kichik biznesni rivojlantirish zamonaviy rivojlangan bank tizimi orqali, ishlab chiqarish korxonalariga past 

foizli kreditlar ajratish yo‘li bilan amalga oshirilishi mumkin. Mikrokreditlash tizimini kengaytirish, bu ishni Xalqaro 
moliya korporatsiyasi, Jahon banki, Osiyo taraqqiyot banki kabi xalqaro moliya tashkilotlari yordamida amalga 
oshirish zarur.

Biroq, bugungi kunda kichik biznes va tadbirkorlikni rivojlantirishda ko‘zlangan maqsadlarga erishish 
oson kechmayapti. Ko‘rilayotgan chora-tadbirlar bo‘lishiga qaramay, muammolar hali ham mavjud, ayniqsa, 
moliyaviy ta’minot borasida qator masalalar yechimini kutmoqda. Ushbu masalalarni chuqur tahlil qilib, 
kompleks yondashuv asosida hal etish zarurati mavjud.

T A H L I L  V A  N A T I J A L A R
Quyida keltirilgan 1-jadval ma’lumotlaridan 2021-yilda kichik tadbirkorlikning asosiy ko‘rsatkichlari tahlil 

qilingan. Ma’lumotlarga ko‘ra, faoliyat yuritayotgan kichik korxonalar va mikrofirma soni 2022-yilda 33 264 taga 
ko‘payib, 262 930 taga yetgan.

Shuningdek, yangi tashkil etilgan kichik korxonalar va mikrofirma soni 2017-yilga nisbatan 10 755 taga 
ko‘payib, 48 922 tani tashkil qilgan.

Shuni alohida ta’kidlash joizki, kichik tadbirkorlikning YAIMdagi ulushi 2023-yilda 51,8 % ni tashkil qilgan 
bo‘lsa, 2024-yilda 0,6 % ga kamayib, 51,2 % ni tashkil qilgan.

1-jadval. Kichik tadbirkorlikning asosiy ko‘rsatkichlari haqida ma’lumot (2024-yilning yanvar-dekabr holatiga 
ko‘ra)

№
Ko‘rsatkichlar O‘lchov birligi 2023 y. 2024 y. (+-)

Faoliyat yuritayotgan kichik korxonalar va mikrofirma soni birlik 229666 262930 33264

1 Yangi tashkil etilgan kichik korxonalar va mikrofirma soni birlik 38167 48922 10755

2 YAIM (Yalpi ichki mahsulotdagi ulushi) % 51.8 51.6 -0.6

3 Sanoat % 41,2 34,7 -0.4

4 Qishloq, o‘rmon va baliqchilik xo‘jaligi % 98,1 98,1 0,0

5 Investitsiya % 34,8 34,9 0,1

6 Qurilish % 66,2 66,6 0,4

7 Savdo % 88,3 86,3 -2,0

8 Xizmatlar % 58,4 55,2 -3,2

9 Yuk tashish % 54,2 54,4 0,2

10 Yuk aylanmasi % 77,7 79,6 1,9

11 Yo‘lovchi tashish % 90,1 90,8 0,7

12 Eksport % 22,0 26,5 4,5

13 Import % 53,6 55,8 2,2

Sanoatda ham kichik tadbirkorlikning ulushi – 0,6% ga pasaygan, ya’ni 2023-yilda 41,2% ni tashkil qilgan 
bölsa, 2024-yil yakunida 34,7% ga teng bölgan. Savdo va xizmatlar sohasida ham kichik tadbirkorlikning ulushi 
pasayish tendensiyasi kuzatilgan. Mazkur holat respublikamizda örta va yirik biznes sub’yektlarining rivojlanib 
borayotganligi bilan izohlanadi.

Hozirgi kunda, O‘zbekistonda kichik biznesni kreditlashdagi mavjud muammolar quyidagilardan iborat:

Kichik biznes sub’yektlarining milliy iqtisodiyot rivojini ta’minlashdagi örnini baholash;
Kichik biznes sub’yektlari faoliyatining moliyaviy asoslarini tahlil qilish va körsatish;
Amaliyotda kichik biznes sohasini har xil manbalar orqali moliyalashtirishni tahlil qilib, uni optimal uslublarini 

körsatish va uni takomillashtirish;
Rivojlangan davlatlarda kichik biznesni kreditlashni taraqqiy etish tajribasini örganish asosida uni 

respublikada qöllash böyicha takliflar ishlab chiqish;
Kichik biznesni kreditlashni qöllab-quvvatlashda nodavlat tashkilotlarning va nobank moliyaviy institutlarning 

faoliyatini oshirish böyicha aniq takliflar ishlab chiqish;
Moliyalashtirishning lizing shaklidan kichik biznes faoliyatini rivojlantirishda foydalanish tizimini örganib, uni 

keng miqyosda amaliyotga tadbiq qilish yöllarini belgilash;
Kichik biznes sub’yektlarini kreditlashda byudjetdan tashqari fondlar va markazlashgan resurslar hissasi 

kamligi;
Kichik biznesni kreditlashda foiz stavkalari va boshqa cheklamalar mavjudligi va bunga muqobil ravishda 

ushbu sohani kreditlash böyicha imtiyozlarni oshirish, buning natijasida bankni kichik biznes sub’yektlarini 
kreditlashdagi manfaatdorligiga e’tibor berish;

Banklarning kichik biznes sub’yektlarini kreditlash jarayonidagi tashkiliy munosabatlarni soddalashtirish;
Banklarning kredit ta’minotlari va ularning realizatsiyasi bilan bogʻlik muammolar.
Ushbu muammolarni hal qilish uchun quyidagi vazifalarni töliq va izchil davom ettirish lozim deb öylaymiz:
Ichki bozorni tovar va xizmatlar bilan töldirish, aholining ish bilan ta’minlanishini ta’minlash, daromadlarini 

oshirish;
Kam sarmoya talab qilish hisobidan ishlab chiqarishni engilroq va tez modernizatsiya qilish;
Mulkdorlar örta sinfini shakllantirish.

O‘zbekistonda ham aholi shaxsiy jamgʻarmalarini shakllantirish, köpaytirish va ularning biznes könikmalarini 
yanada rivojlantirish yölida mahalliy nodavlat tashkilotlari orqali mikrokreditlar ajratishni yölga qõyish maqsadga 
muvofiqdir.

Korxonalarning faoliyati davomida aylana mablagʻlari taqchilligini vaqtincha qoplash usullaridan biri 
veksellardan foydalanishni O‘zbekistonda ham amaliyotga bosqichma-bosqich tadbiq etish maqsadga muvofiq.

Kichik biznes sub’yektlarini mikrokreditlar bilan ta’minlash hajmlarini oshirish, shu bilan birga kreditlarning 
maqsadli ishlatilishini ta’minlash lozim.

Hozirda, yangi tashkil etilayotgan kichik va xususiy korxonalarni qõllab-quvvatlash maqsadida imtiyozli 
kredit jamgʻarmasining resurs bazasini ikki barobar oshirish közda tutilgan. Buning natijasida kichik biznes 
sub’yektlariga ajratilgan kreditlar miqdori yildan-yilga sezilarli darajada oshib bormoqda.

Davlat dasturi doirasida tijorat banklarining barcha filiallarida «Tadbirkorlar xonasi» tashkil etildi, banklarning 
muntazam yangilanib turiladigan veb-sayt va portallari orqali kichik biznes va xususiy tadbirkorlik sub’yektlariga 
axborot xizmati körsatish tizimi kengaytirildi.

Yaratilgan sharoit va imtiyozlar natijasida tijorat banklari tomonidan mazkur soha vakillariga körsatilayotgan 
xizmatlar kölami kengayib, sifati oshib bormoqda.

Kichik biznes va tadbirkorlik sub’yektlari O‘zbekiston iqtisodiyotining turli sohalarida faoliyat yuritib, 
mamlakatning barqaror ijtimoiy-iqtisodiy rivojlanishida muhim rol õynaydi. Mazkur sohani rivojlantirish orqali 
mamlakatda ishsizlik muammosini kamaytirish, aholining daromadlarini oshirish, innovatsiyalarni rivojlantirish 
va milliy iqtisodiyotni diversifikatsiya qilish mumkin.

X U L O S A  V A  T A K L I F L A R
Davlat siyosatida kichik biznes va xususiy tadbirkorlikni qo‘llab-quvvatlashga alohida e’tibor qaratilayotgani, 

mamlakatda bu sohaning barqaror rivojlanishi uchun qulay huquqiy, iqtisodiy va institutsional muhit 

shakllanishiga olib kelmoqda. So‘nggi yillarda tadbirkorlik faoliyatini qo‘llab-quvvatlashga qaratilgan bir qator 
Prezident farmonlari va qarorlarida, soliq va bojxona imtiyozlari, subsidiyalar, garovsiz kreditlar, yer va mulk 
ajratish, tadbirkorlik faoliyatini ro‘yxatdan o‘tkazishdagi soddalashtirilgan tartiblar orqali kichik biznesga keng 
imkoniyatlar yaratilmoqda. Ayniqsa, raqamli iqtisodiyotni joriy etish va byurokratik to‘siqlarni bartaraf qilish 
sohani ilgari surishga xizmat qilmoqda.

Tahlillar shuni ko‘rsatmoqdaki, hozirgi kunda kichik tadbirkorlik subyektlari mamlakat yalpi ichki 
mahsulotining qariyb 60 foizini tashkil etadi va mehnat bilan band aholining asosiy qismini ish bilan ta’minlab 
kelmoqda. Kelgusida, agar mavjud imkoniyatlardan to‘g‘ri va samarali foydalanilsa, bu ko‘rsatkichlar yanada 
oshib borishi, kichik biznesning YAIMdagi ulushi 65–70 foizgacha yetishi, ishsizlik darajasi kamayishi va eksport 
imkoniyatlarining kengayishi kutilmoqda. Shu bilan birga, davlat tomonidan ayollar va yoshlar tadbirkorligini 
qo‘llab-quvvatlash, oilaviy biznesni rag‘batlantirish bo‘yicha maxsus dasturlar ishlab chiqilib, aholining iqtisodiy 
faolligini oshirishga xizmat qilmoqda.

Kichik biznes subyektlari tomonidan raqobatbardosh mahsulotlar ishlab chiqarish, zamonaviy xizmatlar 
ko‘rsatish, yangi ish o‘rinlari yaratish orqali iqtisodiyotning ijtimoiy barqarorligini ta’minlashda muhim o‘rin 
egallamoqda. Shu sababli, ularning infratuzilmaviy va moliyaviy ehtiyojlarini qondirish, innovatsion loyihalarni 
qo‘llab-quvvatlash, xorijiy bozorga chiqish imkoniyatlarini kengaytirish muhim ahamiyat kasb etadi. Shu 
jihatdan, kelgusida kichik biznesni rivojlantirish strategiyasida raqamli texnologiyalar, eksportga yo‘naltirilgan 
ishlab chiqarish va startap madaniyatini keng targ‘ib qilish orqali sohaning yangi bosqichga chiqishiga erishish 
mumkin.

Shuningdek, kichik tadbirkorlikni rivojlantirishda hududiy mutanosiblikni ta’minlash, ayniqsa qishloq 
va chekka hududlardagi loyihalarni moliyaviy va texnik jihatdan qo‘llab-quvvatlash lozim. Bu esa nafaqat 
iqtisodiy samaradorlikni, balki ijtimoiy barqarorlikni mustahkamlashga xizmat qiladi. Umuman olganda, mavjud 
imkoniyatlardan oqilona foydalanish, tizimli islohotlarni davom ettirish va xususiy sektorni to‘liq erkinlashtirish 
orqali O‘zbekistonda kichik tadbirkorlikning yaqin yillarda strategik o‘sish nuqtalaridan biriga aylanishi muqarrar.

